[bookmark: _Hlk227922032]ANEKSI 6.   KUSHTËZIMET PËR MASËN 5

Pagesa për kontrollin biologjik të dëmtuesve të perimeve (domate, speca, tranguj), në serra dhe/ose luleshtrydheve në tunele plastike.
Masa e përfitimit është 70 (shtatëdhjetë)% e vlerës totale të faturave tatimore, për blerjen e materialeve biologjike, përfshirë insektet e dobishëm, por jo më shumë se 40 000 (dyzet mijë) lekë për dynym në rastin e dy mbjelljeve në vit.
Për fermerët individual, që aplikojnë për mbështetje për kontrollin biologjik, sipërfaqja minimale e kultivuar është 1 (një) dynym, ndërsa për aplikantët me status “SHBB” sipërfaqja minimale është 1 (një) ha, për secilën nga mbjelljet.


a) Ndalimi i djegies së mbetjeve bimore në tokat e punueshme, përveç rasteve kur kjo bëhet për arsye të shëndetit të bimëve (GAEC 3)

Ky kushtëzim[footnoteRef:1] synon: [1:  VKM nr.404, date 19.06.2024 “Për përcaktimin e rregullave të hollësishme, për marrjen e masave parandaluese, për përhapjen e zjarreve në toka bujqësore” në mbështetje të të nenit 16/1 të Ligjit nr. 9244, datë 17.6.2004, “Për mbrojtjen e tokës bujqësore”, të ndryshuar, 
] 

Të ndalojë djegien e masës bimore, pjesëve të tyre apo mbetjeve bimore në tokat bujqësore të llojit arë, vresht, pemëtore si edhe djegia në kullota, shkurre dhe ferra pa miratimin e autoriteteve, sipas përcaktimeve të VKM-së në fuqi. 
Gjatë kontrollit në vend, verifikohet nëse ka prova të djegies së mbetjeve bimore dhe/ose të mbetjeve plastike në tokën bujqësore, në kundërshtim me legjislacionin në fuqi.

b) [bookmark: _GoBack]Përdorimi i duhur dhe i sigurt i produkteve për mbrojtjen e bimëve (SMR 7)

Ky kushtëzim synon të: 
· sigurojë që aty ku përdoren produkte për mbrojtjen e bimëve, përdorimi i tyre është i nevojshëm dhe që ato përdoren në një mënyrë që minimizon rrezikun për përdoruesin, mjedisin dhe zinxhirin ushqimor; si dhe të sigurojë përputhshmërinë me etiketën e produktit dhe autorizimin e produktit.
· sigurojë që fermerët të përdorin produkte për mbrojtjen e bimëve në mënyrë të sigurt, duke përmbushur kërkesa të caktuara të përdorimit të qëndrueshëm të produkteve të mbrojtjes së bimëve.
Të gjithë përdoruesit profesionistë të produkteve të mbrojtjes së bimëve (PMB) duhet të zbatojnë parimet e përgjithshme të Menaxhimit të Integruar të Dëmtuesve (IPM) dhe të mbajnë të dhëna për të demonstruar zbatimin e Praktikës së Mirë të Mbrojtjes së Bimëve. 
Gjatë kontrollit në vend, specialisti i mbrojtjes së bimëve nga DRVMB verifikon dhe vlerëson, nëse fermerët disponojnë regjistrin[footnoteRef:2]e përdorimit të PMB-ve[footnoteRef:3] (produkteve për mbrojtjen e bimëve) të plotësuar me të dhënat e mëposhtme: [2:  Bazuar në VKM Nr. 317 datë 15.5.2019 “Për miratimin e rregullave për përdorimin e qëndrueshëm të produkteve për mbrojtjen e bimëve dhe kriteret e kualifikimit për përdoruesit”, e ndryshuar]  [3:  Sipas kërkesave të urdhërit 275 datë 14.6.2022 “Për miratimin e modelit të regjistrit të përdorimit të produkteve për mbrojtjen e bimëve në fermë, përmbajtjes dhe plotësimit të tij”.] 

· Numri i trajtimeve me PMB, 
· Arsyeja e përdorimit/dëmtuesi, 
· Faza fenologjike e bimës, 
· Emri tregtar i PMB-së dhe lënda vepruese, 
· Blerë nga: (shoqëruar me faturë), 
· Sipërfaqja e trajtuar (dynym), 
· Doza e përdorur, 
· Data e trajtimit, 
· Karenca, 
· Të dhëna për produktin (data e vjeljes, shitur tek, sasia kg).
· Kritere të tjera të përcaktuara në legjislacionin përkatës.

